ՀԻՄՆԱՎՈՐՈՒՄ

1. Իրավական ակտի անհրաժեշտությունը (նպատակը)
Իրավական ակտում փոփոխություններ կատարելու անհրաժեշտությունը բխում է այլ իրավական ակտերի հետ համապատասխանեցնելու համար, մասնավորապես «Հանրակրթության մասին» ՀՀ օրենքում կատարված փոփոխությունների արդյունքում:
1. Կարգավորման հարաբերությունների ներկա վիճակը և առկա խնդիրները
ՀՀ կառավարության «Հայաստանի Հանրապետության հանրակրթական ուսումնական հաստատության գործունեության ներքին և արտաքին գնահատման չափանիշները և իրականացման կարգի 22-րդ կետում « նախարարության իրականացրած տեսչական» բառերը և 34-րդ կետում «կրթության պետական տեսչության» բառերը չեն համապատասխանում գործող կարգավորումներին:
1. Կարգավորման առարկան
Իրավական ակտում առկա է անհամաձայնության խնդիր, որի նպատակով անհրաժեշտ է փոխհամաձայնացնել այլ իրավական ակտերի հետ, հիմք ընդունելով 2020 թվականի մարտի 6-ին «Հանրակրթության մասին» օրենքում լրացումներ և փոփոխություններ կատարելու մասին ՀՕ-101-Ն օրենքի 10-րդ հոդվածը, որտեղ ասվում է՝ «8. Արտաքին գնահատման ընթացքում օգտագործվում են հանրակրթության ոլորտում վերահսկողություն իրականացնող տեսչական մարմնի իրականացրած ստուգումների արդյունքները։»:
1. Իրավական ակտի կիրառման դեպքում ակնկալվող արդյունքը
Այս նախագծի ընդունման արդյունքում իրավական ակտը կհամապատասխանի ներկայիս այլ իրավական ակտերին:

1. Ակտի նորմատիվ բնույթի հիմնավորվածությունը՝
Հիմք ընդունելով «Հանրակրթության մասին» Հայաստանի Հանրապետության օրենքի  29-րդ հոդվածի 1-ին մասի 15-րդ կետը, որի համաձայն Հայաստանի Հանրապետության կառավարությունը հաստատում է ուսումնական հաստատության գործունեության ներքին և արտաքին գնահատման չափանիշներն ու իրականացման կարգը:

«Հայաստանի Հանրապետության կառավարության 2010 թվականի սեպտեմբերի 3-ի N 1334-Ն որոշման մեջ փոփոխություններ կատարելու մասին» ՀՀ կառավարության որոշման կապակցությամբ այլ իրավական ակտերի ընդունման անհրաժեշտություն չկա: 

«Հայաստանի Հանրապետության կառավարության 2010 թվականի սեպտեմբերի 3-ի N 1334-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:

